ԱՄՓՈՓԱԹԵՐԹ
[bookmark: _Hlk121223678] Հայաստանի Հանրապետության կառավարության 2021 թվականի հուլիսի 1-ի N 1087-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի
	1.  Հայաստանի Հանրապետության շրջակա միջավայրի նախարարություն
	10․03․2023թ.

	
	N  1/04․7/3766-2023

	1․  Ի պատասխան Ձեր 2023 թվականի փետրվարի 23-ի N 01/2801 գրության՝ հայտնում եմ, որ «Հայաստանի Հանրապետության կառավարության 2021 թվականի հուլիսի 1-ի N 1087-Ն որոշման մեջ լրացումներ և փոփոխություններ կատարելու մասին» Կառավարության որոշման նախագծի վերաբերյալ շրջակա միջավայրի նախարարությունն առաջարկություններ և առարկություններ չունի։
	Ընդունվել է


	2.  Հայաստանի Հանրապեության ֆինանսների նախարարություն
	09․03․2022թ.

	
	N 01/9-2/4303-2023

	[bookmark: _Hlk66370659]Ձեր 23.02.2023թ. N 01/2801-2023 գրությամբ ներկայացված «Հայաստանի Հանրապետության կառավարության 2021 թվականի հուլիսի 1-ի N 1087-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով նախատեսվում է 05.10.2023թ. ուժի մեջ մտնող «Սերմերի և տնկանյութի մասին» ՀՀ օրենքով սահմանված տնկանյութի հավաստագրման իրականացման և բուծողի իրավունքների պահպանությանն ուղղված գործընթացի կատարելագործման նպատակով «Գյուղատնտեսական հետազոտությունների և հավաստագրման կենտրոն» պետական ոչ առևտրային կազմակերպությանը (այսուհետ՝ ՊՈԱԿ) վերապահել նոր գործառույթներ, հայտնում ենք, որ առաջարկություններ չունենք:
Միաժամանակ, Նախագծի հիմնավորմամբ ներկայացվել է, որ Նախագծի ընդունման կապակցությամբ նախատեսվում է պետական բյուջեի ծախսերի ավելացում՝ 41.5 մլն դրամի չափով (վերջինս ներկայացվել է առանց համապատասխան հաշվարկ-հիմնավորումների), որից 40.44 մլն դրամը տարեկան աշխատավարձերի բարձրացման և թվով 3 նոր հաստիքների ավելացման համար, իսկ 1.06 մլն դրամը՝ հատուկ սարքավորումների ձեռքբերման և մոնտաժային աշխատանքների և լաբորատոր շարունակական ընթացիկ ծախսերի համար։
Այս կապակցությամբ հարկ է նշել, որ հիմնավորմամբ որևէ կերպ չի մեկնաբանվել թվով 3 նոր հաստիքների ավելացման անհրաժեշտությունը: Ինչ վերաբերում է ՊՈԱԿ-ի աշխատակիցների տարեկան աշխատավարձի բարձրացմանը, ապա հայտնում ենք, որ վերջինիս անհրաժեշտության վերաբերյալ ևս չեն ներկայացվել որևէ հիմնավորումներ: Բացի այդ աշխատանքի վարձատրության հարցում նախընտրելի չէ տարբերակված (հատվածային) լուծումների միջոցով խնդրի կարգավորումը և վերջինս պետք է դիտարկվի համակարգային լուծման տարբերակով:
Ընդ որում, ՀՀ կառավարության 01.07.2021թ.  1087-Ն որոշմամբ ՊՈԱԿ-ին թույլատրվել է իրականացնել ձեռնարկատիրական գործունեություն և առաջացած շահույթն օգտագործել կանոնադրությամբ նախատեսված նպատակների իրականացման համար (Որոշման 3-րդ և 4-րդ կետեր), ուստի Նախագծի հիմնավորմամբ ներկայացված գումարի ներգրավումը ՀՀ պետական բյուջեի միջոցների հաշվին գտնում ենք ոչ նպատակահարմար: 
Հարկ է նշել նաև, որ ՀՀ վարչապետ Նիկոլ Փաշինյանի մոտ 18.09.2022թ. կայացած Հայաստանի Հանրապետության 2023 թվականի պետական բյուջեի մասին ՀՀ օրենքի նախագծի մասին խորհրդակցության N Վ/102-2022 արձանագրության 3-րդ կետի 2-րդ ենթակետով ՀՀ փոխվարչապետին հանձնարարվել է համապատասխան նախարարների հետ առանձին քննարկման առարկա դարձնել ՊՈԱԿ-ների աշխատավարձերի բարձրացման հարցը՝ հաշվի առնելով վերջիններիս առանձնահատկությունները և ըստ անհրաժեշտության ՀՀ վարչապետին ներկայացնել կետային լուծումների առաջարկներ՝ միաժամանակ ընդունելով ի գիտություն, որ ՊՈԱԿ-ների գծով ընթացիկ ծախսերի ավելացումներ չեն իրականացվելու, իսկ աշխատավարձի բարձրացումն իրականացվելու է միայն վերջիններիս եկամուտների ավելացման հաշվին:
	Ընդունվել է մասամբ։
Տնկանյութի հավաստագրման գործընթացի իրականացման նպատակով անհրաժեշտ է ներգրավվել լրացուցիչ թվով 3 մասնագետներ, միաժամանակ կազմակերպությունում ներգրավված աշխատակիցների համար ավելանում են լրացուցիչ գործառույթներ թե՛ տնկանյութի հավաստագրման իրականացման համար, թե՛ բուծողի իրավունքների պահպանության գործընթացների համար, որը իրենից ենթադրում է լրացուցիչ գործառույթների իրականացում և ծանրաբեռնվածության ավելացում։ Վերոնշյալով պայմանավորված լրացուցիչ ֆինանսական միջոցները ուղղվելու են աշխատողների աշխատավարձերի բարձրացմանը և նոր աշխատակիցներին աշխատավարձերի տրամադրմանը։ Հարկ է նշել, որ ներկայումս ագրոնոմի մասնագիտությունը հանդիսանում է հանրապետությունում ամենահազվադեպ և ամենապահանջված մասնագիտություններից մեկը և մասնավոր կազմակերպություններում նրանց վարձատրությունը կարող է հասնել մինչև 1,0 մլն ՀՀ դրամ և ավելին։ Միաժամանակ կազմակերպությունում աշխատող ագրոնոմիական ուղղվածության աշխատակիցների աշխատավարձը միջինում 152 000 ՀՀ դրամ է, ուստի այս պարագայում երկարաժամկետ ապագայում դժվար կլինի առկա աշխատակիցների հետ համագործակցության շարունակությունը  և գրեթե անհնար է նոր մասնագետների ներգրավումը, միաժամանակ պետք է հաշվի առնել արդիական գիտելիքների և երիտասարդ կադրերի խիստ անհրաժեշտությունը տնկանյութի հավաստագրման գործընթացում։

	3.  Հայաստանի Հանրապեության արդարադատության նախարարություն
	10․04․2023թ

	
	N 27․2/17438-2023 

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2021 թվականի հուլիսի 1-ի N 1087-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ
«Հայաստանի Հանրապետության կառավարության 2021 թվականի հուլիսի 1-ի N 1087-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի 1-ին կետի 2-րդ ենթակետում «Հայաստանի» բառից առաջ անհրաժեշտ է ավելացնել «բ.» տառը:
2.  Նախագծի 1-ին կետի 4-րդ ենթակետում անհրաժեշտ է «արտադրանքի» բառից հետո ավելացնել ստորակետ:
3.  Նախագծի 1-ին կետի 5-րդ ենթակետում անհրաժեշտ է «բոլոր» բառից առաջ ավելացնել «8)» թիվը:
4. Նախագծի 1-ին կետի 6-րդ ենթակետում անհրաժեշտ է «բուծողի» բառից առաջ ավելացնել «9)» թիվը: 
	






Ընդունվել է


Ընդունվել է

Ընդունվել է

Ընդունվել է


	4․  Հայաստանի Հանրապեության վարչապետի աշխատակազմ
	12․04․2023թ

	
	   N 02/16․20/13827-2023

		Նախագծի 2-րդ կետի 1-ին ենթակետի «բ» պարբերությամբ՝ «Գյուղատնտեսական հետազոտությունների և հավաստագրման կենտրոն» պետական ոչ առևտրային կազմակերպության գործունեության առարկայի և նպատակների մեջ է մտնում նաև Հայաստանի Հանրապետությունում սերմերի և տնկանյութի հավաստագրման իրականացումը, այն դեպքում, երբ գործող «Սերմերի մասին» գործող օրենքով և «Սերմերի և տնկանյութի մասին» օրենքով, որն ուժի մեջ է մտնելու 2023 թվականի հոկտեմբերի 5-ին, սերմերի (իսկ 2023 թվականի հոկտեմբերի 4-ից նաև՝ տնկանյութի) հավաստագրման   գործընթացն իրականացնում և հավաստագիր տրամադրում է լիազոր մարմինը (գյուղատնտեսության բնագավառում քաղաքա-կանություն մշակողը): 

	
Չի ընդունվել
ՀՀ ԷՆ «Գյուղատնտեսական հետազոտությունների և հավաստագրման կենտրոն» ՊՈԱԿ-ը (այսուհետ՝ կազմակերպություն) հանդիսանում է ՀՀ էկոնոմիկայի նախարարության ենթակա կազմակերպություն և  ՀՀ էկոնոմիկայի նախարարությունը որպես լիազոր մարմին այդ գործառույթները վերապահում է կազմակերպությանը

	5․ ֆինանսատնտեսական նախարարական կոմիտեի նիստ
	16․05․2023
N ԿԱ/143-2023 արձանագրություն

		Նախքան կոմիտեի նիստում ներկայացնելը, նախագիծը քննարկել Փոխվարչապետ Տիգրան Խաչատրյանի մոտ՝ ներկայացնելով համապատասխան տեղեկանք առկա և ավելացվող հաստիքների գործառույթների վերաբերյալ, ինչպես նաև շահառուների կողմից կանխատեսվող վճարումների (տուրքերի) չափի վերաբերյալ:
	Ընդունվել է։ 
Փոխվարչապետ Տիգրան Խաչատրյանին ներկայացվել են «Գյուղատնտեսական հետազոտությունների և հավաստագրման կենտրոն» ՊՈԱԿ-ի կողմից իրականացվող և նոր գործառույթների, ավելացվող հաստիքների և  լրացուցիչ ֆինանսական միջոցների տրամադրման միջոցով ակնկալվող արդյունքի վերաբերյալ տեղեկատվությունը և 2023 թվականի դեկտեմբերի 29-ի քննարկումների արդյունքում որոշվել է Կազմակերպության տարեկան բյուջեն ավելացնել 18․6 մլն ՀՀ դրամ գումարով։




